IES SOFÍA CASANOVA. NORMAS DO ESPAZO MAKER 
IES SOFÍA CASANOVA. NORMAS DO ESPAZO MAKER 
CEIP COUTADA BEADE NORMAS DO ESPAZO MAKER 
CEIP COUTADA BEADE.  
NORMAS DO ESPAZO MAKER 
 
Co obxectivo de acadar un entorno seguro no Espazo Maker do CEIP COUTADA BEADE e para a comunidade educativa que fará uso do mesmo, descríbense a continuación unha serie de normas de uso para que dito espazo poida ser aproveitado de xeito ordenado, seguro e proveitoso. 
 
1. Normas xerais. 
1.1. Para poder facer uso do Espazo Maker deberase cumprimentar un breve formulario no que se detalle o proxecto a levar a cabo, facilitándose os seguintes datos: título do proxecto, membro da comunidade educativa responsable do proxecto, departamento (se procede), breve descrición, temporalización (datas, número de sesións e horario das mesmas…) e dotación ou materiais do Espazo Maker a empregar. A xeración e entrega do formulario farase ben por escrito ou dixitalmente, segundo modelo e forma de entrega (Canvas Proxecto STEAM). Non se poderá facer uso do Espazo Maker sen aprobación expresa do proxecto e a temporalización presentados. 
1.2. A persoa responsable do proxecto comprométese a empregar o equipamento e dotación do Espazo Maker de forma segura para si mesma e para o resto de persoas que se atopen no espazo. Así mesmo, comprométese a seguir as indicacións que se atopen dentro do propio espazo, nestas normas ou sexan dadas pola coordinación do Espazo Maker. 
1.3. Deberase comunicar na maior brevidade posible calquera problema relacionado co equipamento e dotación do Espazo Maker ao coordinador de TICs​.  
1.4. A última persoa que abandone o Espazo Maker debe asegurar que queden apagadas tanto as luces como as máquinas empregadas, mentres non exista unha indicación expresa contraria. 
 
2. Espazo de traballo. 
2.1. As persoas usuarias do Espazo Maker deberán considerar a perigosidade do emprego do diferente equipamento do Espazo Maker. Facer uso das ferramentas e maquinaria supón o compromiso de contar coa formación ou coñecemento necesario para o seu emprego, así como de tomar as medidas de seguridade e saúde precisas. 
2.2. É preciso devolver sempre ao seu lugar de almacenamento as ferramentas ou equipamento empregados e deixalos listos para que a seguinte persoa que acceda ao Espazo Maker poida usalos de novo. Debe asegurarse que as ferramentas estean apagadas antes do seu almacenamento. 
2.3. En momentos puntuais, a coordinación do Espazo Maker pode limitar o uso dunha máquina, ferramenta ou equipamento concreto para preservar a seguridade do espazo e asegurar o mantemento da máquina a longo prazo. 
2.4. As persoas usuarias deberán retirar os materiais propios empregados unha vez rematado o uso do equipamento, maquinaria ou mesa de traballo. Pódese ter un espazo de almacenamento limitado durante a realización do proxecto, condicionado ao propio desenvolvemento e carga de traballo do Espazo Maker. 
2.5. A coordinación do Espazo Maker estará dispoñible para resolver os problemas relacionados co equipamento, os consumibles e as necesidades das persoas usuarias. Non estará entre as súas funcións a de asistir ás persoas usuarias nos seus proxectos individuais nin exercer funcións de soporte técnico das máquinas e ferramentas do espazo. 
2.6. As persoas usuarias comprométense a coidar e limpar o espazo e participar, na medida dos seus coñecementos, no mantemento do equipamento. 
 
3. Uso do equipamento. 
3.1. Para o emprego do equipamento e da dotación do espazo é preciso seguir unha serie de pautas básicas de uso que permitan a súa utilización de forma segura. Por iso, antes de empregar calquera ferramenta deberanse consultar os manuais ou instrucións de utilización da mesma ou acadar a información necesaria para un bo uso. De forma voluntaria, as persoas usuarias poderanse ofrecer para a realización 
de pequenos cursos ou talleres de formación e iniciación no manexo da dotación para o resto da comunidade educativa do centro. 
 
4. Modificación do espazo. 
4.1. Ningunha persoa usuaria do Espazo Maker poderá realizar cambios na organización, distribución e situación do mobiliario e da dotación que alteren de forma significativa o uso do espazo. Calquera proposta de mellora ou reforma debe ser enviada á coordinación do Espazo Maker para ser estudada. 
 
5. Seguridade. 
5.1. O Espazo Maker atópase en proceso de creación. O espazo muda cada día e novo equipamento é susceptible de engadirse e ser posto pouco a pouco a punto. Isto significa que os riscos do espazo poden ir cambiando, polo que se deben seguir as instrucións que neste documento ou no propio espazo se indiquen. En caso de dúbida ou non entendemento das normas, débese contactar coa coordinación do Espazo Maker. As futuras actualizacións destas normas serán publicadas e compartidas coa comunidade educativa do centro. 
 
6. Horario. 
6.1. O horario do Espazo Maker farase público para que as persoas usuarias poidan observar a dispoñibilidade do mesmo e organizar os seus futuros proxectos. Unicamente poderase facer uso do espazo e polo tanto da chave de apertura do mesmo no horario marcado para cada proxecto concreto. 

